
هێڵ������ی 116 ماوەیەك������ە دام������ەزراوەو بەب������ێ 
بەرامبەر بۆ سكاڵای ئەو منداڵانە دابینكراوە 
كە لەنێو خێزان و ش������وێنی كاریان توندوتیژییان 
بەرامبەر دەكرێ، بەشداربووانی ئەم ڕاپۆرتەش 
ڕووی ئەرێن������ی و نەرێنی ئەو هێڵە بۆ گوڵان 

دەخەنەڕوو.
توندوتی������ژی بەرامبەر بە من������داڵان لەهەموو 
كۆمەڵگەیەك بەڕێ������ژەی جیاواز بوونی هەیە، 
زۆرجاری������ش منداڵان لەنێو خێ������زان و دەرەوەی 
خێزان و تەنانەت لە شەقام و شوێنی كاركردنیان 
دەبن������ە قوربانی������ی ئ������ەو توندوتیژییانە، بۆیە 
لەكۆمەڵگە پێشكەوتووەكاندا ڕێكاری ئەرێنی 
و جێكەوتووی������ان بۆ بنبڕكردن������ی ئەو دیاردەیە 
دەستنیش������ان كردووە، لە هەرێمی كوردستانیش 
هێڵی 116 ماوەی ش������ەش مانگە دامەزراوە و 
بە ب������ێ بەرامبەر بۆ س������كاڵای ئەو منداڵانە 

دابینكراوە كە توندوتیژییان بەرامبەر دەكرێ.
سەیران سەڵاح سەرۆكی ڕێكخراوی ئەستێرەی 
من������داڵان، وەك ڕۆژنامەنووس و چالاكوانێكی 
ب������واری مافی منداڵان، ئام������اژە بەوە دەكات 
ك������ە بوونی هێڵێكی گەرم ب������ۆ بەهانا هاتن و 
پاراستنی منداڵان بەتایبەتی لەزۆربەی وڵاتە 
پێش������كەوتووەكان وەك پێویستییەكی ئەرێنی و 
مرۆڤایەتی لەپێناو پارس������تن و بەدواداچوونی 
ڕەوش������ی منداڵان دامەزراوەو گرنگی پێدراوە، 
بۆ ئ������ەوەی منداڵان بتوان������ن كاتێك دوچاری 
توندوتی������ژی و چەوس������انەوە دەبن������ەوە لەلایەن 
كەس������انی گەورەت������ر لەخۆیان ك������ە زۆر جار 
بەداخ������ەوە لەلای������ەن خانەوادەكانیان������ەوە ئازار 
دەدرێن، س������كاڵایان لێبك������ەن و خۆیان ڕزگار 
بكەن، دیارە كوردس������تانیش بەهۆی بارودۆخی 
نالەباری سیاسی و ئابووری و كۆمەڵایەتییەوە 
ب������ەدەر نیی������ە ل������ەو دیاردانەو من������داڵان لێرەو 
ل������ەوێ بوونەتە قوربانی، بۆی������ە دامەزراندنی 
زۆرتری������ن دەزگاو ڕێكخراوەكان������ی تایبەت بە 
داكۆكیك������ردن لە مافەكان������ی منداڵان و هێڵە 
گەرمەكان زۆر  پێویست و گرنگن بۆ ئەوەی 
بتوانرێ منداڵان لە هەموو جۆرە چەوسانەوەو 
توندوتیژییەك بپارێزرێت«. گوتیش������ی »بەڵام 
ئەوەندەی بەدواداچوونم بۆی كردبێ، تائێس������تا 
زۆر لەمن������داڵان ئاگادار نی������ن كە هێڵی 116 
بۆ ئەوان تەرخان كراوە«. پێشنیاریش������ی كرد 
بەرنامەو ڕێكلامی  دەزگاكانی ڕاگەیاندن  لە 

زیاتری ب������ۆ بكرێ، بۆ ئەوەی بتوانرێ زۆرترین 
منداڵ لێی س������وودمەند بن. نیگەرانی خۆیشی 
لەوە دەربڕی كە »هەندێ������ك كەس و ژمارەیەك 
لەمنداڵانیش بەش������ێوەیەكی گاڵتەجاڕی یان بۆ 
كات بەسەربردن پێوەندییان بەو هێڵەوە كردووە«. 
هەروەه������ا »بەڕێوەبەرانی ئ������ەم هێڵە گەرمە بۆ 
هەماهەنگیان  تەنی������ا  كارەكانیان  ڕاپەڕاندن������ی 
لەگەڵ وەزارەتی پەروەردەیەو بەشێوەی مەیدانی 
س������ەردانی قوتابخانەكان دەكەن ب������ۆ گەیاندنی 
ڕێنماییەكانیان، دەبوایە لەگەڵ ڕێكخراوەكانیش 
هەماهەنگییان بكردایە بۆ ئاسانكردنی كارەكان 
و زیات������ر ئاگادارب������وون لە ڕەوش������ی منداڵان بە 

مەبەستی چارەسەركردنی كێشەكانیان«.
توێ������ژەری  و  س������اڵح ڕۆژنامەن������ووس  هێم������ن 
كۆمەڵایەتی، ڕای وای������ە »یەكێك لەگرفتەكان 
چارەس������ەركردنی  بۆ  كوردس������تان  لەهەرێم������ی 
پرس������ە كۆمەڵایەتیی������ەكان »نەبوون������ی پلان و 
بیركردنەوەیە«، دەشڵێ »كێشە ئەوەیە بەرلەوەی 
شرۆڤەی بابەتەكان بكەین، بەبێ هەڵسەنگاندنێكی 
زانس������تییانە بڕیاری لەس������ەر دەدەین، یان بەپێی 
مەزاج بڕیار لەس������ەر چۆنیەتی چارەسەركردنی 
پرس������ە كۆمەڵایەتییەكان دەدرێت«. س������ەبارەت 
بە هێڵی 116 و ئەنجامەكانیش������ی گوتی »بە 
بڕوای من ئەو هێڵە بەبێ دیراس������ەو بە مەزاجی 
كەس������ی دانراوە، ی������ان ڕەنگە كۆپی������ەك بێت لە 
وڵاتانی پێشكەوتوو كە ئەوان توانیویانە چەندین 
قۆناغ لە پێش������ەوەی ئێمە تێپەڕێنن و ڕەنگە بۆ 
ئەوان شتێكی باش بێت، بەڵام ئایا تاچەند شتی 
باش������ی وڵاتێكی دیكە بۆ ئێمە باشە تا قبوڵی 
بكەین؟«.  گوتیش������ی »هەموومان ئاگادارین 
خێزان تاكو ئێس������تاش بە ژمارەی زۆری منداڵ 
لە كۆمەڵگەی ئێمە دەناس������رێتەوە، پرۆس������ەی 
پێگەیاندنی كۆمەڵایەتی ئێس������تاش لەو ئاستەدا 
نیی������ە كە بتوانێت خێ������زان بەجۆرێك لە جۆرەكان 
بگەیەنێت������ە قۆناغێك ك������ە منداڵەكانیان بتوانن 
لەكاتی گرفتەكانیان بەرپرس������انی كۆمەڵایەتی 

ئ������اگادار بكەن������ەوەو ئەوانی������ش هاوكاریان بن و 
جێگەی قبوڵكردنی تەواوی ئەندامانی خێزانیش 
بێت، بەتایبەتی بەرپرسانی خێزان،  جگە لەوەش 
بەتایبەتیش  ئایا تاچەند منداڵانی كوردس������تان 
ئەوانەی كە توندوتیژیی������ان لەبەرامبەر دەكرێت، 
ئەو هۆشیارییەیان هەیە كە لەڕێگەی پێوەندییە 
تەلەفۆنییەكان������ەوە كێش������ەكانیان بخەنەڕوو؟ یان 
قەبارەی ئەو كێش������ەی ك������ە منداڵەكە دەیەوێت 
بەرپرس������انی لێ ئاگەداربكاتەوە چەندە؟ هەموو 
ئەوان������ە وادەكات بگوترێ ئ������ەو هێڵە دوودیوی 
هەی������ە، یەكیان ڕەنگ������ە تاڕادەی������ەك توانیبێتی 
ب������ۆ حاڵەتێك ی������ان چەند حاڵەتێك ب������اش بێت، 
دووەمیان ئەوەیە كە بەش������ێوەیەكی گش������تی ئەو 
حاڵەتانەی منداڵ بەرپرس������انی كۆمەڵایەتی لێ 
ئاگادار دەكاتەوە دواتر كێش������ەكەی بۆ گەورەتر 
دەكاتەوە، چونكە خێزانەكەی ئەوەیان پێ قبووڵ 
ناكرێت«. گوتیش������ی »لە كۆمەڵگەی ئێمەدا 
پلانی كۆمەڵایەتی زۆر پێویس������تتر هەبوو، وەكو 
دانانی پس������پۆری كۆمەڵایەتی ب������ۆ ژمارەیەك 
خێزان ك������ە بتوانێت ه������اوكاری كێش������ەوگرفتە 
كۆمەڵایەتییەكانی������ان بێ������ت، ن������ەك هێڵێك كە 
ڕەنگ������ە پێوەندی پێكردن������ی زیانی زیاتر بێت لە 
چارەسەر، بۆیە بە بڕوای من هێندەی پرۆسەی 
هۆش������یاركردنەوەی خێ������زان ب������ۆ ئەنجامنەدانی 
توندوتی������ژی گرنگە، هێن������دە بابەتێكی گرنگ 
نییە كە دەبێتە هۆی دەس������توەردانی ڕاستەوخۆ 
ل������ە پێوەندیی������ە خێزانییەكان، كە تاوەكو ئێس������تە 

هۆشیارییان لەو ئاستەدا نییە«.
یاس������اناس هێڤی جۆڵا، س������ەبارەت ب������ە هەمان 
پرس دەڵێ������ت »منداڵ لە كۆمەڵگ������ەی ئێمەدا 
فێ������ری جۆرێك ل������ە ملكەچی و ژێردەس������تەیی 
ب������وون كە ناتوانن لە قس������ەی گەورەتر لە خۆیان 
دەرچن، تەنانەت ئەگەر ئەو قس������ەیە زەرەری ئەو 
منداڵەش������ی تێدابێت«، گوتیشی »سەرەتا پێش 
ئەوەی بپرسین، ئایا منداڵ سوود لە هێڵی 116 
وەردەگرن، پێویس������تە سیستەمی پەروەردەی ئێمە 

هێڵێكی گەرم بۆ ڕووبەڕووبوونەوەی 
توندوتیژی بەرامبەر بەمنداڵان

بەڕێوەبەری چاودێری تایبەت:

سەرۆكی ڕێكخراوی ئەستێرەی منداڵان: 

ئەو هێڵە بۆ چارەسەركردنی 
گرفتی منداڵانە، نەك بۆ 

دروستكردنی گرفت و گرتنی باوان

تائێستا زۆر لەمنداڵان ئاگادار 
نین كە هێڵی 116 بۆ ئەوان 

تەرخان كراوە

ئەو وش������یارییە لەخۆ بگرێت ب������ۆ منداڵانمان تا 
ب������ە وردی ماف و ئەركەكانی خۆیان بناس������ن و 
بەتەواوی دڵنیا بكرێن لە پاراس������تنی یاس������ا بۆ 
ئ������ەوان و فێری ئەو ئازادیی������ە بكرێن كە بتوانن 
داوای مافی خۆیان بكەن، ئەویش لە س������نووری 
دیاریكراودا، نەك بە ش������ێوەیەك منداڵ گوێ بۆ 
ئام������ۆژگاری دایك و باوك������ی ڕانەگرێت و بە 
كەمتری������ن تووڕەبوونێكی ن������او خێزانەكەی، پەنا 

بۆ س������كاڵاكردن بەرێت، بەردەوام دایك و باوك لە 
بەرژەوەندیی منداڵەكانیان ئامۆژگارییان دەكەن، 
بەڵام كاتێك دەگاتە سنووری توندوتیژی پێویستە 

ڕێگری لێ بكرێت«.
زەیت������ۆ توفیق تاهی������ر بەڕێوەب������ەری چاودێری 
تایب������ەت لەوەزارەتی كاروكاروباری كۆمەڵایەتی 
س������ەبارەت  كوردس������تان،  هەرێمی  حكومەت������ی 
بەو هێڵە و كێش������ەكانی بەردەمی������ان تایبەت بۆ 
گوڵان گوتی »هەموو ش������تێكی نوێ س������ەرەتا 
ڕووبەڕووی كۆمەڵێ������ك گرفت دەبێتەوە، ئێمەش 
لەكردنەوەی هێڵ������ی )116( كۆمەڵێك گرفتمان 
هەبوو، چونكە لێكتێنەگەیش������تنێك دروست بوو، 
سەرەتا خەڵك وایدەزانی هەركاتێك كەسێك زلەیەك 
لە منداڵەكەی بدات، ئێمە بەرەوڕووی س������زای 
یاس������ایی دەكەینەوە، بەڵام هێڵی )116( بۆ ئەو 
منداڵانەیە، كە گرفتی دەروونی یاخود گرفتی 
گرفتەكانی  دەیانەوێت  هەی������ەو  كۆمەڵایەتییان 

خۆیان چارەسەربكەن.
وەك باس������یكرد »ماوەی شەش مانگە ئەو هێڵە 
دانراوەو نزیك������ەی )400( پێوەندی پێوە كراوە. 
گوتیش������ی »ئێمە هەوڵمان داوە ب������ە ڕاوێژكردن 
چارەسەری سكاڵاكان بكەین، واتا كاری ئێمە بۆ 

مەس������ەلەی ئەو هێڵە نابێ بە هەڵە لێكبدرێتەوە، 
ئەو هێڵە بۆ چارەس������ەركردنی گرفتی منداڵانە، 

نەك دروستكردنی گرفت و گرتنی باوان«.
ئەو بەڕێوەبەرە ئەوەش������ی ڕەتكردەوە كە ڕێكلام و 
ئاگاداركردنەوەیان ب������ۆ ئەو هێڵە نەكردبێت، هەر 
لەوبارەیەوە گوتی »لە سەرەتا ئێمە لە تەلەفزیۆن 
و ڕۆژنامەكاندا گەلێك چاوپێكەوتن و دیمانەمان 
ك������رد و ناوەرۆكی ئەو هێڵەم������ان بۆ خەڵك ڕوون 
ك������ردەوە، س������ەرەتای هەم������وو ش������تێكی نوێش 
پەچەكرداری دەبێت. ئەوەی لەس������ەر ئێمە بوو، 
لە ڕووی ڕاگەیاندنەوە خەڵكمان ئاگاداركردەوە، 
بەتایبەت من������داڵان كەئەو هێڵە تایبەتەو دەتوانن 

پێوەندی������ی پێ������وە بك������ەن و 
ن  نی������ا كا فتە گر
بگەیەنن������ە ئێم������ەو 
هەم������وو  ئێم������ەش 

ب������ۆ  هەوڵێكم������ان 
نی  د كر ر س������ە ە ر چا
دەدەین،  گرفتەكانی������ان 
بەرنامەی زۆرمان لەسەر 

ناوەرۆك و كاری ئەو هێڵەو 
و  پێوەندیك������ردن  چۆنیەت������ی 

مەبەستی سەرەكیمان لەسەر ئەوە 
هێڵ������ە ڕوون كردەوە ب������ۆ هاووڵاتیان و 

منداڵان، واتا ئەوەی لەس������ەر ئێمە بوو بۆ 
وش������یاركردنەوە لە ڕێگەی ڕاگەیاندنەكان 
و تیڤییەكان ئەنجاممان داوە«. لە بارەی 
گرفتەكانی بەردەمیشیان گوتی »سەرەتا 
هەندێ گرفت هاتە پێش������ەوە، بەڵام ئێستا 
لەگ������ەڵ دەس������پێكی كردن������ەوەی هێڵەكە 
جیاوازی زۆرەو ئێستا تا ڕادەیەك وشیاری 
لەس������ەر ئەم هێڵە پەیدابووە، لەداهاتووشدا 
گومانم نییە خەڵك بەتەواوی لەمەبەستی 
دانانی ئەو هێڵە تێدەگەن و بەمەبەستی 
ب������ەكار دەهێندرێت و  تایبەتی خ������ۆی 
لەڕێگەی ئەو هێڵەوە دەتوانین خزمەتێك 
بە خەڵك و كۆمەڵگەكەمان بگەیەنین بۆ 
ئەوەی منداڵان ڕووبەڕووی توندوتیژی 
نەبنەوە«. گوتیشی »بە هیچ شێوەیەك 

نامانەوێ������ت منداڵ لە خێزانەك������ەی داببڕێت، 
چونكە هیچ شتێك جێگرەوەی خێزان نییە«.

زەیت������ۆ توفی������ق ئەوەش������ی خس������تەڕوو كە لە 
س������اڵی 2007�ەوە كاریان بۆ دانانی ئەو هێڵە 
كردووە، گوتیشی »سەرەتا ڕاپرسیمان كرد بە 
كەسانی ش������ارەزا و تەنانەت منداڵیش، لەگەڵ 
وەزارەتەكانی پێوەندی������دار هەماهەنگیمان كرد، 
هەروەه������ا لێ������رەدا دەبێت ئەوەش بڵێ������م، كە لە 
كاتژمێ������ر )9(ی بەیانی تاك������و )5(ی ئێوارە 
ئەو هێڵ������ە كاردەكات، هەر كاتێك كۆڕەك، یان 
ئاسیاسێڵ لێدەی ئەو هێڵە ئامادەیە، بۆیە لێرە 
دەبێت سوپاسی ئاسیا و كۆڕەك بكەین كە ئەو 

هێڵەیان بە خۆڕایی كردەوە«.
سەبارەت بە سزای دوای سكاڵای منداڵانیش 
یاس������ایی نین،  گوتی »ئێمە دامەزراوەیەكی 
هەتا لێپێچینەوە بكەین، بەڵكو كاری ئێمە هەر 
ئەوەندەیە ڕاپ������ۆرت بەرز بكەینەوە بۆ وەزارەتی 
ناوخ������و و بە دادوەر بڵێی������ن ژیانی ئەو منداڵە 
لەكاری  لێپێچینەوە  بەرنامەی  لەمەترسیدایە. 
ئێم������ە نییە، بەڵكو كاری ئێمە چارەس������ەرە بۆ 
كێشەكانی دەروونی و كەمكردنەوەی توندوتیژی 
دژ بەمنداڵان لەناو خێزان و قوتابخانە و لەناو 
كۆمەڵگە. ئەم������ەش ئەركێكی پیرۆزە و كارو 
بەرنامەی ب������ۆ داڕێژراوە، تاوەكو ئێمە هۆكارو 
فاكتەری چارەس������ەركردنی ئەو كێشانە بین و 

كۆمەڵگە بە ئاراستەیەكی دروستدا بەرین«.

توێژەرێكی كۆمەڵایەتی: 

یاساناسێك:

ئەو حاڵەتانەی منداڵ بەرپرسانی 
كۆمەڵایەتی لێ ئاگادار دەكاتەوە، 
دواتر كێشەكەی بۆ گەورەتر دەكاتەوە

دایك و باوك لە بەرژەوەندیی 
منداڵەكانیان ئامۆژگارییان 
دەكەن، بەڵام كاتێك دەگاتە 
سنووری توندوتیژی پێویستە 

ڕێگری لێ بكرێت



50

20
12

/8
/2

7 
 )8

93
ە )

مار
ژ

تی
ڵایە
مە
كۆ

سورەیا فەلاح چالاكوانی بواری ژنان بۆ گولان: 

حكومەتی هەرێمی كوردستان رۆڵی هەبووە لە كەمكردنەوەی توندوتیژی دژی 
ژنان، بەڵام دەبێت هەوڵی زیاتر بدات

لەئەمریكا ساڵانە زیاتر لەشەش بیلیۆن 
دۆلار بۆ نەهێشتنی توندوتیژی دژی ژنان 

خەرجدەكرێت

تی
ڵایە

ۆمە
ـ ك

ن ـ
وڵا

گ

* پەس������ەندكردنی یاسای باری كەسی لە 
پەرلەمانی كوردستان مشتومڕێكی زۆری 
توندوتیژی  بەرەنگاری  یاسای  لێكەوتەوە، 
دژ ب������ە ئافرەتانیش تا هەنووكە لە هەرێمی 
رات  لەوبارەیەوە  جێبەجێنەكراوە،  كوردستان 

چییە؟
- هەڵس������وكەوت و گفتوگ������ۆی یاس������اكە 
ت������ا پەس������ەندكردنی جەختی لەس������ەر ئەوە 
ك������ردەوە كە لە كوردس������تانیش پرۆس������ەی 
سیاس������ی و مەدەنی كاریگەرییەكی زۆری 
هەیە، دیارە پەس������ەندكردنی یاساكە كاری 
پەرلەم������ان بوو، بەڵام ش������تی نەش������یاوی 
زۆری تێدای������ە، پەس������ەندكردنی یاس������ای 
فرەژنی، هاوس������ەرگیری ل������ە تەمەنی 16 
س������اڵی،، كێش������ەی »میرات« و.. هتد، 
ئەو كەموكوڕییانە لە یاساكەدا سەلماندی 
كۆمەڵگ������ەی پیاوس������الاری ل������ە هەرێمی 
كوردستان هێشتا نەیتوانیوە ئامادەكاری بۆ 
پێكهێنانی كۆمەڵگەیەكی مەدەنی بكات، 
هەروەه������ا نەك ه������ەر من، بەڵك������و هەموو 
چالاكانی دەس������تەبەركردنی مافی ژنان لە 
سەرانسەری دنیا بڕوایان بە فرەژنی نییە. 
لە كوردس������تان دەزگای یاسادانان فرەژنی 
قب������ووڵ دەكات، بۆیە ئەمە پێویس������تی بە 
تێهەڵچوونەوە و كاری زۆر هەیە. لە دوای 
ڕووخانی س������ەدام حوسێن لە ساڵی 2003 
دەس������توورێكی  عێراق  نوێ������ی  حكومەتی 
تازەی لە دانا، لەم دەس������تورەدا بە كراوەیی 
و ئاشكرا ئاپارتایدێكی جێندەری بەرامبەر 

* ئەگ������ەر حكوم������ەت و پەرلەمان رۆڵی 
ئەرێنیی������ان ل������ە پێش������ەوەبردنی ئافرەت������ان 
هەبووە،ئ������ەی بۆچ������ی پ������اش دەرچوونی 
یاسای باری كەسی لە كوردستان، چەندین 

كەمپیینی جیهانیتان لە دژی رێكخست؟
- باسی یاسادانان و هەژموونی ئاینییمان 
لە سەر یاس������ەكە كرد، لەو بوارەوە گوتمان 
حكوم������ەت تاوانبار نییە و رای گش������تی 
كۆمەڵگە بەسەریدا زاڵە، بەڵام ئەوەش نابێت 
ببێتە هۆی دەستەوەستانی حكومەتێك كە 
بانگەشەی دیموكراتیزەكردنی كۆمەڵگەكەی 
دەكات، بۆیە پاش دەرچوونی یاسای باری 
كەسی لە كوردس������تان، چەندین كەمپیینی 
جیهانی لە دژی ئەم یاس������ایە رێكخران و 
چەندین نامەی كراوە ئاراستەی پەرلەمان 
و بەڕێز مەسعود بارزانی سەرۆكی هەرێمی 
كوردستان كران و چالاكانی مافخوازی ژنان 
ئەوپەڕی نیگەرانی خۆیان لەپەسەندكردنی 
ئەو یاسایە دەربڕی. هەتا یاسای لەو جۆرە 
هەبێت، كە ئافرەت بە پلە دوو سەیر بكات، 
ئەوا بەردەوام مافەكانی ژن پێشێل دەكرێت، 
دادگایەكی تایبەت بۆ سزادانی ئەو پیاوانە 
نییە كە توندوتیژی بەرامبەر بە هاوس������ەر 
و خێزان������ی خۆی������ان بەكار دەهێن������ن، بۆیە 
بەداخەوە هێشتا ڕەش������ەكوژی و ژنكوژی 
و دیاردەی نائینسانی خەتەنەكردنی كچان 
و ب������ە زۆرەملێ بە مێرددان و س������ووتاندن 
و خۆس������ووتاندن و خوكوش������تنی ژن������ان بە 
ڕێژەیەك������ی زۆر دەبین������درێ. بەڕای من 

بە ژن بە ش������ێوەیەكی دەس������تووری بەكار 
هێناوە. ئەگەر هەرێمی كوردستانیش، وەك 
هەرێمێكی پێشكەوتووتر نەتوانێ یاساكانی 
مەدەنیتر و جیاواز بێت لە یاسای دانراوی 
عێراق������ی، ئەوە بێگوم������ان گۆڕانكاری لە 
وەزع������ی ژنانی ك������ورد زۆر دەوادەكەوێت. 
دەبوا پەرلەمانی كوردس������تان لەس������ەر ئەو 
یاسایە زۆر دیموكراتیتر بیری بكردایەتەوە، 
یاسای باری كەسی رەگەزخوازی تیایە و 
ژن بە دەرەجە دوو دەناسێ و زیانی زۆرە بۆ 

مافەكانی ژن. 
* پەس������ەندكردنی یاس������ای لەوج������ۆرە و 
پێش������یلكردنی مافەكانی ئافرەت تا چەند 
دەس������ەڵات و تا چ ئاستێك كۆمەڵگە لێی 

بەرپرسیار دەبێت؟
- بێگومان لە پەسەندكردنی یاسای باری 
كەس������ی دەسەڵاتی كوردس������تان خەتابار و 
تاوانبار نییە، چونكە زۆرینەی كۆمەڵگەی 

كوردی موسڵمانن .
* كەوات������ە رۆڵ������ی حكومەت������ی هەرێمی 
و  ب������ردن  لەبەرەوپێ������ش  كوردس������تان 
جێگیركردنی مافەكان������ی ئافرەتاندا چۆن 

هەڵدەسەنگێنێ؟
- نكۆڵی لەوە ناكرێت كە دوای رزگاربوونی 
ئەم بەشەی كوردستان تاڕادەیەك هەوڵەكانی 
حكومەتی كوردستان بۆ دیموكراتیزەكردنی 
كۆمەڵگ������ەی ك������وردی و هەروەها هاتنە 
مەیدانی ژنان خ������راپ نەبووە و ژن رۆڵی 
گێ������ڕاوە و ژنان چالاكی خۆی������ان فراوانتر 

كردووە. 

س���ورەیا ف���ەلاح وەك نووس���ەر و چالاكڤانێك���ی دی���اری ب���واری 
دەس���تەبەركردنی مافەكانی ئافرەتان، س���ەبارت بە پرس���ی ژن و 
گرفتەكان���ی لە كۆمەڵگ���ەی جیاوازدا راوس���ەرنجی خۆی بۆ گوڵان 

دەخاتەڕوو. جەختیش لەوە دەكاتەوە كە لە كۆمەڵگەی پیاوس���الاری 
بۆ پێكهێنانی كۆمەڵگەیەكی مەدەنی ئامادەكاری ناكرێت.

دادگایەكی تایبەت بۆ 
سزادانی ئەو پیاوانە نییە 
كە توندوتیژی بەرامبەر بە 
هاوسەر و خێزانی خۆیان 

بەكار دەهێنن

لەناوخۆ و دەرەوەی 
كوردستانیش ژنانێك هەن كە 
جێگەپەنجەیان دیارە و جێی 
خۆیەتی وێرای رێزلێگرتن، 
داوای كاری زیاتریان لێبكەین

لە بەشەكانی كوردستانی 
داگیركراودا ژنبوون لەلایەك 
و كوردبوون لەلایەكی دیكەوە 
وایكردووە لە هەموو ئازادییەك 

بێبەش كراون

فرەژنی و نایەكس������انی لە دابەش������كردنی 
میرات و توندوتی������ژی پیاو بەرابەر بە ژن، 
رێگەخۆشكەرن بۆ زیادبوونی ئەم دیاردانە. 
ئەوەش كە زۆر جێگەی مەترسییە، ئەوەیە 
كە ئەم پرسانە لێكۆڵینەوەی ورد و بابەتی 
و ج������ددی و زۆری لەس������ەر نەكراوە. بۆیە 
ژن لە جیاتی ئەوەی خەریكی دروستكردن 
و ڕێكخس������تنی كۆمەڵگ������ە بێ������ت و ل������ە 
فێربوون و فێركاریدا جێگەی بكرێتەوە، بە 
وەستاندن و ڕووخاندنی و لەناوبردنی، مافە 

ئینسانییەكانی پێشیل دەكرێ.
* بۆ ئەوەی زیانیاری و هۆشیاری زیاتر بە 
كۆمەڵگە بدەین، پێویستە بزانین جۆرەكانی 
توندوتیژی بەتایبەتی بەرامبەر بە ئافرەت 

چین و چۆن بنبڕ دەكرێن؟
- توندوتی������ژی بەرامبەر بە ژن یەكێكە لە 
زیاتری������ن توندوتیژییەكان ك������ە بەرامبەر بە 
مافی مرۆڤ دەكرێت و لە هەموو كەلتوور 
و كۆمەڵگەیەكیش������دا بەئاس������تی جی������اواز 
بوونی هەیە. ژن لە یەككاتدا بە سێ جۆر 
رووبەڕووی توندوتی������ژی دەبنەوە، واتە لە 
لایەن هاوس������ەر و باوك و برا، یان لە لایەن 
خۆشەویس������ت وهاوڕێ و تەنانەت كەسی 
نەناس������راو و غەریبەوە تووشی ژنان دەبێت 
و هەندێكجاریش بە كوشتنی ژن و مردنی 
كۆتایی پێدێت. یەك لە سێ ڕێژەیەكی زۆر 

ترسناكە.
 س������ەبارەت بە جۆرەكانی توندوتیژی، ئەوا 
چەندجۆرێك������ی دەخەمەڕوو ك������ە لەلایەن 
یەكگرتووەكان������ەوە  نەت������ەوە  ڕێكخ������راوی 

دەستنیشان كراون، كە بریتین لە:
1. توندوتیژی لە ماڵەوە و لە ناو ئەندامانی 
بنەماڵ������ە، هەروەه������ا لەلایەن هاوس������ەر و 

هاوبەشی ژیان.
2. توندوتیژی سێكسی بە بێ رەزامەندی 

ژن.
3. توندوتیژی نەریتی و س������وننەتی وەكو 

خەتەنەی كچ، كوشتن لەسەر مارەیی كە لە 
بەنگلادش و چەند وڵاتێك بوونی هەیە.

4. كڕین و فرۆشتنی ژنان و كچان.
5. توندوتی������ژی بەرامبەر بە ژنان لە كاتی 

شەڕی چەكداری. 
6. توندوتی������ژی بە زم������ان و جنێودان كە 
كاریگەری زۆری لەس������ەر باری دەروونی 

دەبێت.
بنبڕكردنی توندوتیژی كار و پلانی بەردەوامی 
پێویس������تە، تەنیا لە وڵاتێكی وەكو ئەمریكا 
ساڵانە زیاتر لە شەش بیلیۆن دۆلار بۆ شەڕ 
لەگەڵ دیاردەی توندوتیژی خەرجدەكرێت. 
یەكێك لە گرفتەكانی توندوتیژی بەرامبەر 
ب������ە ژن ئەوەیە كە هێش������تا زۆر كەس ئەوە 
بنەماڵەیی  و  بە مەسەلەیەكی شەخس������ی 
دادەنێن، واتە بە كێشەی كۆمەڵگەی نازانن 
كە پێویستی بە یارمەتی دەروونناس دادوەر 
و دەسەڵات هەبێت. ئەم دیاردەیە پێویستی 
بە ئیشێكی زۆر هەیە بۆ ناسین وناساندنی 
بە كۆمەڵگە. ب������ۆ نموونە لە كۆمەڵگەی 
ك������وردی، لێدان وجنێودان ب������ە توندوتیژی 
نازانن، ب������ەڵام دەوڵەتی ئەمریكا س������اڵانە 
یارمەتی ماددی دەداتە ئەو رێكخراوانەی 
كار بۆ نەهێش������تنی توندوتیژی دژ بە ژنان 
دەكەن. هەموو ساڵێكشس لە رۆژی جیهانی 
بەرەنگاربوونەوەی توندوتیژی دژ بە ژنان، 
بابەتی تایبەتی دادەنێن، واتە مافی مرۆڤ 

بۆ ژنان و هەموو مرۆڤێكە.
25 ی نۆڤەمبەر تاوەكو 10ی دیس������ەمبەر 
لەم ماوەیەدا كە 16 رۆژە، چەندین رۆژی 
گرنگی تێدایە وەك رۆژی جیهانی ش������ەڕ 
لەگەڵ نەخۆشی ئایدز و 25 ی نۆڤەمبەر 
رۆژی بەرەنگاری توندوتیژی بەرامبەر بە 
ژنانەوە و زۆر چالاكی بەرچاو لەم بوارەدا 
دەكرێت. بۆ نموونە ئەگەر سەیری ئەمریكا 
بكەین، دەبینین لە بواری سیستمی یاسایی 
و حقووق������ی، ژنی ئەمریك������ی مافەكانی 
پارێ������زراون، جنێ������ودان و لێ������دان و زەخت و 

هەرێمی كوردستان 
ئەگەر یاساكانی مەدەنیتر 
و جیاواز لە یاسای دانراوی 

عێراقی نەبێت
بێگومان گۆڕانكاری

 لە وەزعی ژنانی كورد 
زۆردەوادەكەوێت

یەكێك لە گرفتەكانی 
توندوتیژی بەرامبەر بە ژن 
ئەوەیە كە هێشتا زۆر كەس 

ئەوە بە مەسەلەیەكی شەخسی 
و بنەماڵەیی دادەنێن و بە 
كێشەی كۆمەڵگەی نازانن

زۆر و توندوتی������ژی بەرامب������ەر بە ژنان بە 
ه������ەر بیانوویەك بە ت������اوان دەژمێردرێت و 
ژن دەتوانێ������ت پارێ������زەر بگرێ������ت و داوای 
س������زادانی مێردەكەی ب������كات. كەس بۆی 
نییە هاوسەری ژیان بۆ كچ یان كوڕ، یان 
خوش������ك و برای خۆی دەستنیشان بكات، 
فرەژنی وەك دیاردەیەكی ناس������اغ ناسراوە و 
لە ئەمریكا بنبڕ كراوە. كەس ناتوانێت ئەم 
یاسایە بشكێنێ. میرات وەك یەك لە نێوان 
كوڕ و كچ دابەش دەكرێت، مافی راگرتنی 
منداڵ لە ئەگەری جیابوونەوەی هاوسەریدا 
ب������ە دایك دراوە. بەڵام ژن������ی كورد و ژنی 
ئەمریكی بە هۆی دوو مەسەلەوە، كێشەی 
هاوبەشیان هەیە، یەكەم بە هۆی ژن بوون، 
لە  )كونس������رواتیڤ(بوون  بەهۆی  دووهەم 
هەر دوو كۆمەڵگە، بەڵام ئاس������تی كێش������ە 
هاوبەش������ەكان زۆر جیاوازن، ش������ەڕی ژنان 
لە ئەمریكا لە س������ەر مافە سەرتاییەكانیان 
نییە، لە سەر مافی بەرامبەرە لە حەقدەست 
و كرێ������ی كار و دەس������تمایە و لابردن������ی 
جیاوازی ل������ە كاری پی������او و كاری ژنە، 
نەهێش������تنی زەعیف و بەهێزە. لە یاساكان 
و لە دەس������تووری فیدرالی ئەمریكا مافی 

هاووڵاتی بە ژن و پیاویەوە بە یەكس������انی 
جێگی������ر بووە. بەڵام ئەوە ب������ەو مانایە نییە 
كە لە ئەمریكا سیس������تمی جنسی لە نێوان 
ژن و پیاو بنبڕبووە ی������ان نەماوە. )ئابرهام 
لینكلن( دەڵێت: )ئەمریكا لەس������ەر بینای 
ئازادی دانرا، بەڵام 200 س������اڵی پێچوو تا 
توانی ئەو ئازادییە بەڕێوەبەرێت(. كوردیش 
ئەگەرچی دەتوانێت لە ئەزموون و مێژووی 
نەتەوەكانی دیكە كەڵ������ك وەربگرێ، بەڵام 
لە كات������ی هەڵس������ەنگاندن و بەراوردەكانی 
لە گ������ەڵ میللەتانی دیك������ەدا، دەبێت بۆ 
گەیشتن بە پێشكەوتنەكان قەناعەتی بەوە 
هەبێت كە نیازی بە ممارس������ە و زەحمەت و 

و لەخۆبوردن هەیە.
* ئەی سەبارەت بە ژنانی كورد لەسەرجەم 

كوردستان بە تایبەتیش لە رۆژهەڵات؟

- ژنی كورد لە رۆژهەڵاتی كوردستانیش 
وەك������و پارچەكانی دیكەی كوردس������تان بە 
هۆی نەریتی پیاوس������الاری و سیس������تمی 
سیاسی ئابووری بارودۆخێكی باشی نییە. 
لە بەشەكانی كوردستان ژن بوون لە لایەك و 
كورد بوون لە لایەكی دیكەوە وایكردووە لە 
هەموو ئازادییەك بێبەش كراون، هەروەها لە 
رۆژهەڵاتی كوردستان ژنان مافی دانانی 
س������ەنتەر و ناوەن������دی ژن������ان و رۆژنامە و 
گۆڤارێكی تایبەتیان نییە كە دەروونناسی 
كۆمەڵایەتی و سێكس������ۆلۆژی و بیروڕای 

ژنانە دەربخات. 
* وەك چالاكڤانێكی بواری دەستەبەركردنی 
مافی ئافرەتان، بۆ باشتركردنی دۆزی ژنی 
كورد بەگش������تی چ پێشنیار و پڕۆژەیەكت 

هەیە؟
 - بە كورتی دەكرێ ئاماژە بە چەند پڕۆژە 
و بەرنامەیەك بكەم كە كاری رێكخراوەییمان 
ب������ۆ كردووە، ب������ەڵام باش������ترین بەرنامە بۆ 
باشتركردنی رەوشی مافی ژن و چەسپاندن 
و جێگیركردن������ی مافەكانیان، چالاكی بۆ 
گۆڕانكاری بیروڕای كۆمەڵگەیە بەرامبەر 
ب������ە ژن. وات������ە گۆرانكاری لە یاس������اكان 
و بەش������داریكردنی پی������او لە پرس������ی ژن و 
یارمەتیدانی ژن بۆ گەیشتن بە یەكسانی 
و هاوبەش������ی ل������ە كاری كۆمەڵایەت������ی و 
سیاس������ی ل������ە كۆمەڵگەدای������ە. یەكێ لەو 
بەرنامان������ەی كە زۆر گرنگ������ە ئەوەیە كە 
بتوانی������ن پەیوەندی خۆمان لەگەڵ ناوەند و 
رێكخراوەكانی كارو چالاكی ژنان لە ئاستی 
جیهاندا ف������راوان بكەین، لە ڕێكخراوەكانی 
نەتەوەیەكگرت������ووەكان و ئەنجومەنە س������ەر 
ب������ە رێكخراوەكان������ی دنیا بەش������دار بین و 
ئەزموونەكانمان ب������ۆ ناو دڵی كۆمەڵگەی 
كوردی ببەینەوە و جاڕی بدەین و كاری بۆ 
بكەین، تا ئاستی وشیاری و رۆشنبیری و 
زانیاری ژنی كورد بەرزتر بێتەوە. هەروەها 

لە بەشەكانی دیكەی كوردستان 
كوردبوون و ژنبوون 

وایكردووە ژنان لەهەموو 
مافێك بێ بەش بن

هەوڵەكانی حكومەتی 
كوردستان بۆ 

دیموكراتیزەكردنی كۆمەڵگە 
و هاتنە مەیدانی ژنان خراپ 
نەبووە و ژن رۆڵی گێڕاوە و 
ژنان چالاكی خۆیان فراوانتر 

كردووە

زیادكردنی س������مینار و كۆنفرانس������ەكان و 
ئەكیتڤكردنی كاری هونەری و سیاس������ی 
و كۆمەڵایەت������ی چالاك������ی راگەیاندن������ی 
ژنان بۆ ناس������اندنی پرسی ژن و پێكهێنانی 
دەرفەتەكان بۆ دەستەبەركردنی مافەكانیان، 
ماندوونەناسی و كاری بەردەوامی پێویستە. 
لە ناوخۆ و دەرەوەی كوردس������تانیش ژنانێك 
هەن كە جیگ������ە پەنجەیان دی������ارە و جێی 
خۆیەتی وێ������رای رێزلێگرتن، داوای كاری 
زیاتریان لێبكەین. بەگش������تی باشتركردنی 
وەزعی ژنی كورد، بەدەست خۆیەتی. واتە 
ئازادی و یەكسانی لە بواری كۆمەڵایەتی 
و سیاس������ی و... هتد، ئەوانە ش������تێك نین 

كە وەك خەڵاتی دەس������تی پیاو سەیر 
بكرێن، ئەوە هەوڵ و 

خودی  تێكۆشانی 
ژنانی پێویستە. 

سورەیا فەلاح لە 2ی رێبەندانی ساڵی 
1967 لە ش������اری بانە ل������ە دایكبووە. 
لە شاری س������ەقز خوێندنی سەرەتایی 
تەواو كردووە و لە سیاس������ەت و مافی 
نێودەوڵەتی لە زانكۆی تاران بڕوانامەی 
ماس������تەری وەرگرتووە. ل������ە دانیمارك 
لەگەڵ رێكخراوی لێبوردنی نێودەوڵەتی 
و خاچی س������وور كاری كردووە و زیاتر 
لە 10 س������اڵە لە باك������ووری ئەمریكا 
ژنی  مافی  چالاكی  هەڵس������ووڕێكی 
كوردەو ئەندامی كۆمەڵەی پشتگیری 
لە مافی مرۆڤ و ئازادی زیندانیانی 
سیاسی ئێرانە و سەرۆكی ئەنجومەنی 
قەڵەمی كوردی لە باكووری ئەمریكا و 
ئەندامی رێكخراوی وڵاتەیەكگرتووەكانە 
)UNA-USA(، هەروەها بەرپرسی 
كۆمیتەی ماف������ی ژنانە لە كۆنگرەی 
نەتەوەیی كورد ل������ە ئەمریكا، چەندین 
كتێبی لەس������ەر مافی ژن و سیاسەتی 
نێودەوڵەت������ی و سیاس������ەت وحكومەت 
نووسیوە و دەیان لێكۆڵینەوە و شیكاری 

سایكۆلۆژی هەیە. 

